
UUM ONLINE: Satu Memorandum Persefahaman (MoU) dimeterai antara Universiti Utara Malaysia 
(UUM) dan Hebei University, China mengukuhkan kerjasama antarabangsa, berlangsung di Bilik 
Mesyuarat Senat, semalam. 
  
Timbalan Naib Canselor (Akademik & Antarabangsa), Prof. Dr. Yusnidah Ibrahim, berkata kerjasama 
antarabangsa ini menyedia dan membangunkan program pendidikan berkualiti tinggi bertaraf dunia. 
  
“MoU ini merupakan tunggak yang menandakan usaha bersama Hebei University dan UUM dalam 
mengukuhkan kerjasama antarabangsa di samping bertindak sebagai pemangkin pembangunan 
sosio-ekonomi di kawasan masing-masing,” ujarnya.   
 
Jelasnya, dalam menghadapi globalisasi dan pengantarabangsaan, Hebei University dan UUM 
mengiktiraf kepentingan kerjasama rangkaian antarabangsa yang mendorong kehendak kedua-dua 
universiti untuk mempromosikan kerjasama dalam menyediakan pendidikan bertaraf dunia kepada 
masyarakat. 
  
Dekan Kolej Pengurusan, Hebei University,  Prof. Dr. Yang Huiliang optimis pada kerjasama 
antarabangsa untuk mengukuhkan inovasi dalam pendidikan. 
   
Beliau menyifatkan penandatanganan MoU ini satu inisiatif yang baik dalam  memantapkan 
kerjasama antara Hebei University dengan UUM  untuk keperluan dan cabaran era abad ke-21 yang 
lebih mencabar. 
  
“MoU ini akan menyediakan platform kukuh kepada kedua-dua pihak untuk bekerjasama dalam 
bidang mobiliti pelajar, pertukaran kakitangan, pelantikan sarjana pelawat, penyelidikan bersama dan 
penerbitan,” ujarnya. 

